
ADMINISTRACIÓN LOCAL
MUNICIPAL
PONTEDEUME

Consello sectorial memoria democrática

ANUNCIO

CONSTITUCIÓN DO CONSELLO SECTORIAL MUNICIPAL DE MEMORIA HISTÓRICA DEMOCRÁTICA DO CONCELLO DE 
PONTEDEUME

O Pleno do Concello de Pontedeume, en sesión ordinaria celebrada o día 26 de setembro de 2024, acordou o estable-
cemento do Consello Sectorial Municipal da Memoria Histórica Democrática”, co seguinte teor literal:

PRIMEIRO.- Acordar o establecemento do Consello Sectorial Municipal da Memoria Histórica Democrática do concello 
de Pontedeume. 

A finalidade deste órgano é a de canalizar a participación da cidadanía e das súas asociacións nos asuntos municipais 
relacionados coa Memoria Histórica Democrática do concello de Pontedeume. Desenvolverá exclusivamente funcións de 
informe e, no seu caso, proposta, en relación coas iniciativas municipais relativas a materia obxecto do Consello.

SEGUNDO.- Facultar ao Sr. Alcalde, para nomear libremente ao membro da Corporación, que actuará como ligazón entre 
a Corporación e o Consello.

TERCEIRO.- Aprobar as normas de funcionamento do Consello Sectorial Municipal da Memoria Democrática do Concello 
de Pontedeume, co seguinte teor literal:

Obxecto do Consello Sectorial Municipal da Memoria Democrática do Concello de Pontedeume. 

O Consello Sectorial Municipal da Memoria Democrática é un ente consultivo con capacidade para valorar opinións e 
facer propostas relacionadas coa Lei de Memoria Democrática, que non serán vinculantes pero que se elevarán a alcaldía-
presidencia para a súa proposta, se procede, ao órgano colexiado do concello de Pontedeume, competente por razón da 
materia, no seu caso. Esta capacidade de proposta e asesoramento afecta ao seguintes cinco obxectivos: 

1) Ofrecer asesoramento nos asuntos relacionados coa aplicación no termo municipal da Lei de Memoria Democrática.

2) Favorecer a reparación e dignificación dos veciño/as que padeceron calquera tipo de represalia pola ditadura 
franquista.

3) Favorecer a investigación e difusión dos aspectos e episodios históricos ou sociais do concello de Pontedeume 
que fosen silenciados ou terxiversados pola ditadura franquista. Neste sentido poderá propoñer a creación de grupos de 
traballo.

4) Ofrecer asesoramento sobre calquera outra iniciativa relacionada cos anteriores apartados, e que estea relacionada 
co espírito da devandita Lei de Memoria Democrática, aínda que sen estar literalmente recollidos nos seus artigos.

5) Recibir e debater propostas de particulares ou entidades relacionadas cos obxectivos deste Consello.

Composición do Consello Sectorial Municipal da Memoria Democrática. 

1) Presidencia. Estará presidido por un membro da Corporación, nomeado e separado libremente polo Alcalde ou 
Alcaldesa, que actuará como ligazón entre a Corporación e o Consello.

2). Vicepresidencia. Recaerá nunha persoa que forme parte do Consello en calidade de representante dunha entidade; 
elixida por maioría simple dos membros do Consello.

3). Secretaría. A da Corporación ou empregado/a público/a en quen delegue.

4). Vogais: 4.1. Un representante de cada grupo municipal.

  4.2.  Un representante de cada entidade memorialista con recoñecido traballo na contorna, e que estea debida-
mente rexistrada.

  4.3.  Historiadores de recoñecido prestixio no ámbito da investigación memorialista da contorna

En todo caso, o número máximo de membros do Consello será de 13.

5). Os membros terán voz e voto nas sesións, salvo a Secretaría, que terá voz aos efectos de clarificación procedimen-
tal e asesoramento, sen voto.

6). Ocasionalmente, poderán ser chamadas a asistir con voz, pero sen voto, outros membros pola relación, que o 
Consello estime, cos asuntos a tratar.

7). Existirá un adecuado equilibrio entre homes e mulleres, dando cumprimento a normativa de paridade dos órganos 
colexiados municipais.

Réxime de convocatorias e asistencia ás sesións. 

1). As sesións celebraranse cando sexa convocado pola alcaldía, de oficio ou previa petición da solicitude da metade 
dos seus membros.

2). As sesións serán convocadas por medios telemáticos preferentemente, segundo estableza a convocatoria.

3). Establecerase cales das sesións, por razón da materia, poderán ter a condición de públicas con acceso á cidadanía, 
sendo este caso excepcional, en todo caso, con carácter presencial.

4). A documentación e as conclusións poderán estar dispoñibles na web municipal.

5). Haberá quórum coa presenza do/a Presidente/a, do/a Secretario/a, e dun/ha representante de cada un dos tres 
apartados: grupos municipais, entidades e historiadores. 

6). O voto será persoal e non delegable, e será público salvo que a a maioría simple da comisión acorde o voto secreto.

7) A secretaría do consello levantará acta de cada sesión. A aprobación definitiva da acta incorporarase como primeiro 
punto na vindeira sesión que se celebre.

8) As restantes normas de funcionamento non previstas expresamente polo presente acordo aplicaranse as previstas 
na normativa de funcionamento dos órganos complementarios das Entidades Locais así como no Regulamento Orgánico 
Municipal do concello de Pontedeume.

Vixencia do Consello Sectorial Municipal da Memoria Democrática. 

A vixencia do Consello Sectorial Municipal da Memoria Democrática coincidirá cos mandatos emanados das eleccións 
municipais. Finalizará ao remate de cada mandato en canto á composición dos seus membros, mantendo as restantes 
normas de funcionamento en vigor, salvo, a modificación expresa polo Pleno da Corporación. 

Sobre a perda da condición de vogal no Consello Sectorial Municipal da Memoria Democrática. 

Os grupos de entidades e historiadores perderán a condición de integrantes deste consello polas seguintes causas: 

1). Por solicitude de cada un/ha dos membros.

2) Por disolución da entidade á que representa.

3) Por reiterada falta de asistencia ás xuntanzas sen causa xustificada, a proposta da presidencia, e por voto favorable 
da maioría simple dos presentes.

O que se publica para xeral coñecemento.

Documento asinado dixitalmente por don Bernardo Fernández Piñeiro, alcalde-Presidente, en Pontedeume o día 25 de 
outubro de 2024.

